REZIME RADA

Savremeni uslovi poslovanja i tržišta prisilili su proizvodne, ali i druge kompanije koje žele da postignu i zadrže  svoje konkurentske sposobnosti na globalnom tržištu na stalno optimiranje procesa i parametara rada i  unutrašnje organizacije proizvodnih sistema u cilju kontinuiranog povećanja proizvodnih kapaciteta  uz istovremeno snižavanje troškova proizvodnje te zadržavanje kvaliteta proizvoda u najmanju ruku  na istom nivou, tj. da povećavaju konkurentnost. Opštim globalnim trendovima na tržištu izložene su i kompanije u Bosni i  Hercegovini, koje u cilju ispunjavanja navedenih zahtjeva moraju pristupiti poboljšanju svojih,  uglavnom zastarjelih i neefikasnih, proizvodnih procesa.  Jedna od metodologija koji omogućava optimiranje proizvodnih procesa a uz izbjegavanje velikih troškova spram postavljenih  kriterija je simulacioni eksperiment ili studija . Sama metodologija se zasniva na prikupljanju podataka koji opisuju  stanja pojedinih segmenata sistema, njihovoj naknadnoj statističkoj obradi, definisanju i uspostavljanju  modela, te izvođenju niza simulacionih eksperimenata u cilju optimizacije proučavanog  proizvodnog sistema u skladu sa postavljenim kriterijima. Na ovaj način osigurava se  zadovoljavajuće opisivanje raznih dinamičkih pojava unutar proizvodnih sistema, te više nego efikasno  optimiranje istih u relativno kratkom periodu i po prihvatljivim troškovima. 

U sklopu magistarskog rada primijenjena je metodologija simulacione studije za opisivanje i trenutnog stanja kao i za modeliranje novog, rekonfigurisanog modela proizvodne linije baziranog na principima fraktalne organizacije. 

